
 

186 
 

Oktyabr 2026 

SUN’IY INTELLEKT YORDAMIDA EKG TAHLILI: YURAK-QON 

TOMIR KASALLIKLARINI ERTA ANIQLASH IMKONIYATLARI 

 

Nuratdinova Sarbinaz Paxratdin qizi 

Respublika Shoshilinch TYMTVF Chirchiq shahri stansiyasi Chaqiruv 

brigada shifokori 

Annotasiya. Sun’iy intellekt (SI) va mashinali o’qitish 

texnologiyalarining elektrokardiografiyaga integratsiya qilinishi yurak-qon 

tomir kasalliklarini aniqlash va xavfni stratifikatsiya qilishning yangi 

imkoniyatlarini yaratmoqda. Zamonaviy algoritmlar nafaqat yaqqol EKG 

o’zgarishlarini, balki inson ko’zi bilan aniqlash qiyin bo’lgan subklinik 

belgilarni ham tahlil qilish imkoniyatiga ega. Mazkur tezisda sun’iy intellekt 

asosidagi EKG tahlilining aritmiyalar, yurak yetishmovchiligi va chap qorincha 

sistolik disfunksiyasini erta aniqlashdagi imkoniyatlari tahlil qilindi. Mavjud 

tadqiqotlar AI-ECG algoritmlarining yuqori diagnostik ko’rsatkichlarga ega 

bo’lishi mumkinligini ko’rsatsa-da, tashqi validasiya, turli populiyasiyalarda 

tekshirish, algoritmlarining shaffofligi va klinik amaliyotga integratsiyasi hali 

ham muhim masala bo’lib qolmoqda.  

Kalit so’zlar: sun’iy intellekt, EKG, mashinali o’qitish, chuqur o’rganish, 

aritmiya, yurak yetishmovchiligi, kardiologiya, diagnostika. 

 

Elektrokardiografiya kardiologiyada eng keng qo’llaniladigan, nisbatan 

arzon va noinvaziv diagnostik usullardan biridir. Biroq EKG signallarini inson 

tomonidan talqin qilish tajriba, vaqt va mutaxassis malakasiga bog’liq.  

Sun’iy intellekt algoritmlari katta hajmdagi EKG ma’lumotlarini 

avtomatik tahlil qilish, patternlarni aniqlash va klinik jihatdan muhim holatlar 

havfini baholash imkonini bermoqda.  

Sun’iy intellekt asosidagi EKG tahlilining yurak-qon tomir kasalliklarini, 

hususan aritmiyalar va yurak-yetishmovchiligini erta aniqlashdagi diagnostik 

imkoniyatlarini baholash.  

Material va usullar 

Mavzu bo’yicha zamonaviy sistematik sharhlar, meta-tahlillar va xalqaro 

ilmiy tadqiqotlar tahil qilindi. AI-ECG algoritmlarining diagnostik 

sezuvchanligi, spesifikligi, AUC va klinik qo’llanish imkoniyatlari o’rganildi.  

Natijalar 

AI texnologialari EKG orqali bir qator patologiyalarni aniqlashda 

istiqbolli natijalarni ko’rsatgan. Jumladan, yurak yetishmovchiligini EKG 

asosida aniqlash bo’yicha 2025-yilgi meta-tahlilda 13 ta tadqiqot va 218202 

nafar ishtirokchi tahlil qilingan; umumiy sezuvchanlik 93%, spetsifiklik 95% 

atrofida bo’lgan.  

Chap qorincha sistolik disfunksiyasini AI-ECG orqali aniqlash 

bo’yichasistematik sharhda ham yuqori diagnostik imkoniyatlar qayd etilgan.  

1-jadval. AI-ECG texnologiyalarining asosiy qo’llanish yo’nalishlari 

Yo’nalish AI-ECG imkoniyati 

Aritmiyalar Ritm buzilishlarini avtomatik 

klassifikasiya qilish 

Yurak yetishmovchiligi EKGdagi yashirin belgilarni  

aniqlash 

LVEF pasayishi Chap qorincha sistolik disfunksiyasi 

xavfini baholash 

Risk stratifikatsiyasi Yuqori xavfli bemorlarni saralash 

Skrining Simptomsiz bemorlarda erta 

belgilarni aniqlash 

Amerikaning Yurak Assosiyasiyasi 2024-yilgi ilmiy bayonotida AI 

texnologiyalarining kardiologiyada katta potensiyali qayd etilgan bo’lsa-da, 

klinik natijalari keng miqiyosda yaxshilash samaradorligi hali to’liq 

isbotlanmagani, shuning uchun tashqi validatsiya, algoritmdagi xatoliklar va 

ma’lumotlar bilan bog’liq xatarlarni nazorat qilish zarurligi ta’kidlangan.  

 

AI-ECG texnologiyalarining muhim xususiyati shundaki, algoritmlar 

standart EKGdan inson ko’zi bilan aniqlash qiyin bo’lgan qo’shimcha 

ma’lumotlarni ajratib olishi mumkin. Bu texnologiyani oddiy avtomatik EKG 

interpretasiyasidan farqlovchi muhim yo’nalish hisoblanadi.  

Amaliy ahamiyati 

AI-ECG: 

 EKG interpretasiyasini tezlashtirish; 

 Yuqori xavfli bemorlarni avtomatik saralash;  

 Subklinik yurak-qon tomir patologiyalarini aniqlash; birlamchi tibbiy 

yordamga skrining imkoniyatlarini kengaytirish; 

 Kardiolog ishini qo’llab-quvvatlash 

imkonini berishi mumkin. 

Sh bilan birga, AI algoritmi kardiolog qarorining o’rnini to’liq bosmasligi, 

balki klinik qarorni qo’llab-quvvatlovchi vosita sifatida ishlatilishi lozim. 

Xulosa 

 

Sun’iy intellekt asosidagi EKG tahlili zamonaviy kardiologiyada tez 

rivojlaniyotgan istiqbolli texnologiya hisoblanadi. AI-ECG aritmiyalar, yura 

etishmovchiligi va chap qorincha sistolik disfunksiyasini erta aniqlashda 

yuqori diagnostik imkoniyatlarni namoyon qilmoqda. Biroq algoritmlarni 

klinik amaliyotga keng joriy qilishdan ildin tashqi validasiya, turli 

populyasiyalarda sinovdan o’tkazish, algoritm shaffofligi va klinik 

samaradorlikni baholash talab etiladi.  

